
   Стена çинчен пăхать çап-çамрăк каччă,

Сăн-пичĕ ун кăшт кулнăн туйăнать.

Эп пĕчĕк чух анне час-час калатчĕ:

Ачам, вăл вилнĕ сан кукку пулать.



Эп — айванскер, тăраттăм ăнланмасăр,

Ăçтан пĕлетĕн пиллĕкре йăлтах,

Аннем вара макăрнине пĕр сассăр

Манмастăп халь те — курнă час-часах.



Калаттăм ăшшăн: Ан йĕрсем, аннеçĕм,

Чунтан курас килетчĕ куккана,

Стена çинчен вăл йăл! кулатчĕ вĕçĕм,

Кулли паян та çунтарать чуна.

  